ՀԻՄՆԱՎՈՐՈՒՄ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  «ՀԱՅԱՍՏԱՆՈՒՄ ԴԱՏԱԿԱՆ ԱՐԽԻՎՆԵՐԻ ԹՎԱՅՆԱՑՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀՀ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀՀ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
   2017 թվականի ապրիլի 7-ին ՀՀ արդարադատության նախարարության և ԱՄՆ միջազգային զարգացման գործակալության (ԱՄՆ ՄԶԳ) միջև կնքվել է <Հայաստանում դատական արխիվային նյութերի թվայնացման> դրամաշնորհային ծրագրի (Ծրագիր) իրականացման մասին համաձայնագիր (Համաձայնագիր): Ծրագիրն իրականացնում է ՀՀ արդարադատության նախարարությունը, ի դեմս՝ <Դատաիրավական ԾԻԳ> պետական հիմնարկի: Այդ կապակցությամբ  ՀՀ ֆինանսների նախարարության գանձապետական ստորաբաժանումում <Դատաիրավական ԾԻԳ> պետական հիմնարկի անվամբ պետք է բացվի համապատասխան գանձապետական արտաբյուջետային հաշիվ, որի վերաբերյալ կազմվել է ՀՀ կառավարության որոշման նախագիծ: Նախագծի վերաբերյալ ՀՀ ֆինանսների նախարարության դիրքորոշումը ստանալուց հետո սահմանված կարգով ներկայացվել ՀՀ կառավարության աշխատակազմ:  
Ծրագրի նպատակն է դատական արխիվային նյութերի թվայնացման առաջնահերթությունների սահմանումը, պահպանումը և հասանելիության բարելավման ապահովումը: Հատկացվող միջոցները ուղղվելու են հետևյալ երեք նպատակների իրականացմանը. 

1) դատական արխիվային նյութերի թվայնացում
2)  այդ նյութերի ինտեգրում առկա համակարգում 

3) կարողությունների զարգացում և հանրային իրազեկում:  

Ծրագրի իրականացման համար ԱՄՆ ՄԶԳ-ի կողմից կիրականացվի Ծախսերի փոխհատուցում ` 187,000 ԱՄՆ դոլարին համարժեք ՀՀ դրամի չափով: Ծրագրի ընդհանուր արժեքի հաշվարկման համար Դատաիրավական ԾԻԳ-ը ԱՄՆ ՄԶԳ-ի հետ համատեղ իրականացրել են շուկայական գների ուսումնասիրություն, որի արդյունքում նախատեսվել է ձեռք բերել 1 հատ համակարգչային սերվերային սարք՝ 10,000 ԱՄՆ դոլլար արժեքով, 10 հատ արագագործ ավտոմատ համակարգչային սկաներ՝ ընդհանուր 35,000 ԱՄՆ դոլլար արժեքով, արխիվի կառավարման համակարգչային ծրագրային փաթեթի մշակման ծառայություններ՝ 65,000 ԱՄՆ դոլլար արժեքով, թվայնացվող նյութերի ընտրության, առաջնահերթությունների որոշման, թվայնացման և թվային բնօրինակների ստեղծման ծառայություններ՝ 75,000 ԱՄՆ դոլլար արժեքով, և 2,000 ԱՄՆ դոլլար նախատեսված է ծախսել համակարգի հետագա օգտագործողների թրեյնինգի համար: Քանի որ թվայնացման ծառայությունների մի մասը նախատեսված է ձեռքբերել 2018 թվականի ընթացքում՝ Ծրագրի ամբողջ արժեքը ներառված չէ 2017 թվականի ծախսերի նախահաշվում: Մոտավոր 18,000 ԱՄՆ դոլլարի չափով նախատեսված է ծախսել 2018 թվականի ընթացքում՝ թվայնացման ծառայությունների և համակարգի հետագա օգտագործողների թրեյնինգի համար: Ծրագիրը բաղկացած 2 փուլից՝
1) Համապատասխան համակարգչային ծրագրային փաթեթի մշակման ծառայությունների և  թվային արխիվացման համար անհրաժեշտ տեխնիկայի ձեռքբերում

2) Ստեղծված համակարգի միջոցով դատական համակարգի արխիվային նյութերի թվայնացում

Ծրագրի 1-ին փուլն նախատեսված է ամբողջապես ավարտել 2017 թվականին, իսկ 2-րդ փուլը կսկսվի 2017 թվականին՝ անմիջապես 1-ին փուլի ավարտից հետո, և ավարտին կհասցվի մինչև 2018 թվականի ապրիլի 18-ը (ըստ Համաձայնագրի): 
Արխիվի կառավարման համակարգչային ծրագրային փաթեթի մշակման ծառայությունները և թվայնացվող նյութերի ընտրության, առաջնահերթությունների որոշման, թվայնացման և թվային բնօրինակների ստեղծման ծառայությունները ծախսերի նախահաշվի գնումների անվանացանկում ներառված են որպես մեկ ընդհանուր ծառայություն՝ տարբեր մատակարարների միջև անհամատեղելիության խոչընդոտներից խուսափելու համար և այդ ծառայությունների ձեռքբերումը կիրականացվի <գնանշման հարցում> գնման ընթացակարգով (գնման ընթացակարգի ընտության հիմք՝ <Գնումների մասին> ՀՀ օրենքի 22-րդ հոդվածի 1-ին կետ): Իսկ Ծրագրի համար անհրաժեշտ համակարգչային սերվերի և սկաներների ձեռքբերումը կիրականացվի առանձին չափաբաժիններով՝ դարձյալ <գնանշման հարցում> գնման ընթացակարգով (գնման ընթացակարգի ընտության հիմք՝ <Գնումների մասին> ՀՀ օրենքի 22-րդ հոդվածի 1-ին կետ):
 
Ծրագրի վերոնշյալ ծախսերի հաշվարկները ՀՀ կառավարության որոշման նախագծում ներառված  են ՀՀ դրամով:
Տ Ե Ղ Ե Կ Ա Ն Ք
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  «ՀԱՅԱՍՏԱՆՈՒՄ ԴԱՏԱԿԱՆ ԱՐԽԻՎՆԵՐԻ ԹՎԱՅՆԱՑՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀՀ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀՀ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
<Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկի  «Հայաստանում դատական արխիվների թվայնացում» դրամաշնորհային ծրագրի արտաբյուջետային հաշվի միջոցների ծախսման 2017 թվականի նախահաշիվը հաստատելու, ՀՀ 2017 թվականի պետական բյուջեում և ՀՀ կառավարության 2016 թվականի դեկտեմբերի 29-ի N 1313-ն որոշման մեջ փոփոխություններ ու լրացումներ կատարելու մասին> Հայաստանի Հանրապետության կառավարության որոշման ընդունմամբ այլ իրավական ակտերում փոփոխություններ կամ լրացումներ չի նախատեսվում:
Տ Ե Ղ Ե Կ Ա Ն Ք

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  «ՀԱՅԱՍՏԱՆՈՒՄ ԴԱՏԱԿԱՆ ԱՐԽԻՎՆԵՐԻ ԹՎԱՅՆԱՑՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀՀ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀՀ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

<Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկի  «Հայաստանում դատական արխիվների թվայնացում» դրամաշնորհային ծրագրի արտաբյուջետային հաշվի միջոցների ծախսման 2017 թվականի նախահաշիվը հաստատելու, ՀՀ 2017 թվականի պետական բյուջեում և ՀՀ կառավարության 2016 թվականի դեկտեմբերի 29-ի N 1313-ն որոշման մեջ փոփոխություններ ու լրացումներ կատարելու մասին> Հայաստանի Հանրապետության կառավարության որոշման ընդունմամբ Հայաստանի Հանրապետության 2017 թվականի պետական բյուջեում նախատեսվում է եկամուտների ավելացում`  79,979.32 հազ. դրամի և ծախսերի ավելացում  79,979.32 հազ. դրամի չափով:
ՄԻՋԱԶԳԱՅԻՆ ՊԱՅՄԱՆԱԳՐԵՐՈՎ ՍՏԱՆՁՆԱԾ ՊԱՐՏԱՎՈՐՈՒԹՅՈՒՆՆԵՐԻ ՀԵՏ ՀԱՄԱՊԱՏԱՍԽԱՆՈՒԹՅՈՒՆԸ
Համապատասխանում է միջազգային պայմանագրերով ստանձնած պարտավորություններին:
